
Annotation: This article analyzes the issues of interpreting word meanings in the Uzbek 

language corpus. The theoretical foundations of corpus linguistics, specific features of 

semantic description, and principles of identifying word meanings based on context are 

discussed. During the research, the scientific and practical significance of revealing the 

semantic characteristics of lexical units in the Uzbek language corpus was highlighted. 

Furthermore, the role of corpus materials in the development of electronic dictionaries, 

machine translation, semantic search, and artificial intelligence systems was examined. 

O‘ZBEK TILI KORPUSIDA SO‘Z MA’NOLARINING IZOHI 

Termiz davlat universiteti 

Lingvistika :oʻzbek tili yoʻnalishi magistranti Fozilova Firuza 

Annotatsiya Mazkur tezisda o‘zbek tili korpusida so‘z ma’nolarini izohlash masalalari, 

ularning lingvistik va kompyuter lingvistikasi nuqtayi nazaridan ahamiyati tahlil 

qilinadi. Shuningdek, korpus materiallari asosida so‘zlarning semantik xususiyatlarini 

aniqlash, kontekstual ma’nolarini farqlash hamda elektron lug‘atlar yaratishdagi o‘rni 

yoritiladi. 

Kalit so‘zlar: korpus lingvistikasi, semantika, so‘z ma’nosi, izohli lug‘at, kontekst, 

o‘zbek tili korpusi, leksik birlik. 

Kirish. Bugungi kunda raqamli texnologiyalarning rivojlanishi tilshunoslik sohasida 

ham yangi yo‘nalishlarning shakllanishiga olib kelmoqda. Xususan, korpus lingvistikasi 

til birliklarini real nutq asosida o‘rganish imkonini beruvchi muhim yo‘nalishlardan biri 

hisoblanadi. O‘zbek tili korpusini yaratish va boyitish jarayonida so‘z ma’nolarini 

to‘g‘ri izohlash masalasi dolzarb ahamiyat kasb etadi. Chunki korpusdagi har bir leksik 

birlikning semantik tavsifi foydalanuvchilarga so‘zning qo‘llanish doirasi, uslubiy 

xususiyati hamda kontekstual ma’nolarini aniqlash imkonini beradi. 

Asosiy qism 

So‘z ma’nosini izohlash tilshunoslikning muhim semantik masalalaridan biri 

hisoblanadi. An’anaviy lug‘atlarda so‘z ma’nolari ko‘proq statik tarzda berilsa, korpus 

lingvistikasida ular real matn va kontekst asosida yoritiladi. Bu esa ma’noning qo‘llanish 

jarayonidagi funksional xususiyatlarini aniqlashga yordam beradi. O‘zbek tili korpusida 

so‘z ma’nolarini izohlashda bir nechta tamoyillar muhim hisoblanadi: 

-so‘zning asosiy va ko‘chma ma’nolarini ajratish; 

-kontekstual semantikani aniqlash; 

-uslubiy belgilanishini ko‘rsatish. 

Masalan, “ko‘z” leksemasi inson a’zosi ma’nosidan tashqari “buloq ko‘zi”, “uzukning 

ko‘zi”, “igna ko‘zi” kabi ko‘chma ma’nolarda ham qo‘llanadi. Korpus materiallari 

ushbu ma’nolarning real qo‘llanish chastotasi va kontekstini aniqlash imkonini beradi. 

Shuningdek, korpus asosidagi izohlar elektron lug‘atlar yaratishda muhim manba bo‘lib 

xizmat qiladi. Chunki korpusda so‘zning tabiiy nutqdagi namunalari mavjud bo‘ladi. Bu 

esa foydalanuvchiga nafaqat nazariy izoh, balki amaliy qo‘llanishni ham ko‘rsatadi. 

Bugungi kunda sun’iy intellekt va avtomatik matn tahlili tizimlarida ham korpusdagi 

semantik izohlarning ahamiyati ortib bormoqda. Xususan, mashina tarjimasi, avtomatik 

teglash va semantik qidiruv tizimlari so‘z ma’nolarining aniq izohlanishiga ham 

bog‘liqdir. 

Xulosa 

Demak, o‘zbek tili korpusida so‘z ma’nolarini izohlash tilning semantik boyligini ochib 

berishda muhim vosita hisoblanadi. Korpus asosidagi semantik tavsiflar so‘zlarning real 

qo‘llanish xususiyatlarini aniqlash, elektron lug‘atlar yaratish hamda kompyuter 

lingvistikasi tizimlarini rivojlantirishda katta ahamiyatga ega. Kelgusida o‘zbek tili 

korpusining yanada takomillashtirilishi semantik tadqiqotlarga xizmat qiladi. 

Foydalanilgan adabiyotlar. 

